
    უფროსს ქალბატონ მარინა დარახველიძეს



ქალბატონო მარინა,

როგორც მოგეხსენებათ, საქართველოს მთავრობის 2017 წლის 28 დეკემბრის №592 დადგენილების N22 დანართის ,,ქრონიკული დაავადებების სამკურნალო მედიკამენტებით უზრუნველყოფის’’ სახელმწიფო პროგრამის  ფარგლებში, სააგენტოს მიერ 2017 წელს შესყიდულია დადგენილებით განსაზღვრული მედიკამენტები, რომელთა გარკვეული რაოდენობა განაწილებულია სერვისის მიმწოდებელ აფთიაქებში ქვეყნის მასშტაბით (68 აფთიაქი) და ასევე, დასაწყობებულია ცენტრალურ ბაზაში. ბენეფიციართა მედიკამენტებით  უზრუნველყოფის მიზნით ამ ეტაპზე არსებული მარაგები საკმარისია 2018 წელს ბენეფიციართა უზრუნველყოფისათვის. თუმცა, აღნიშნული მედიკამენტებიდან სამ პოზიციაზე (გლიკლაზიდი 60მგ, სალმეტეროლი/ფლუტიკაზონი   50მკგ/250მკგ საინჰალაციო ფხვნილი,  მეთილპრედნიზოლონი 16მგ) მოსალოდნელია მარაგის ამოწურვა ცენტრალურ ბაზაში. ამასთან, ქვეყნის მასშტაბით მედიკამენტების არათანაბარი ხარჯვიდან გამომდინარე, რომელიმე აფთიაქში აღნიშნული მედიკამენტების მარაგის ამოწურვის შემთხვევაში, დაგვჭირდება მედიკამენტების აფთიაქთაშორისი გადანაწილება, რაც დაკავშირებულია მთელ რიგ სირთულეებთან (მედიკამენტები გადანაწილებულია 68 აფთიქში. ბენეფიციართა მიმართვიანობა და რეგისტრაციის პროცესი მზარდია, კონკრეტულად რომელ რეგიონში არ დარეგისტრირდება აღნიშნული ფარმაცევტული პროდუქტის მომხმარებელი პირი უცნობია, ასევე შეუძლებელია ბლისტერების დაშლა ტაბლეტების დონეზე, რამაც შესაძლოა გაართულოს წამლის დასახელების გარჩევადობა და გამოიწვიოს პაციენტის მხრიდან უკმაყოფილება).
ზემოაღნიშნულიდან გამომდინარე, მიზანშეწონილად მიგვაჩნია აღნიშნულ სამ პოზიციაზე განხორციელდეს დამატებითი შესყიდვა ცენტრალურ ბაზაში დასაწყობების და საჭიროების შესაბამისად აფთიაქებში განაწილების მიზნით.  ცენტრალური ბაზიდან აფთიაქებში მედიკამენტები ყოველთვიურად ნაწილდება წინა თვის ხარჯვის და არსებული მარაგების მიხედვით. აღნიშნული სურათის გათვალისწინებით, მიზანშეწონილია მედიკამენტები შესყიდულ იქნას შემედგი რაოდენობით:

	მედიკამენტის საერთაშორისო არაპატენტური დასახელება
	შესასყიდი რაოდენობა

	გლიკლაზიდი 60მგ
	500 000 ტაბლეტი

	სალმეტეროლი/ფლუტიკაზონი   50მკგ/250მკგ საინჰალაციო ფხვნილი

	
10 000 ცალი

	მეთილპრედნიზოლონი 16მგ

	5000 ტაბლეტი



 აქვე გაცნობებთ, რომ ,,ქრონიკული დაავადებების სამკურნალო მედიკამენტებით უზრუნველყოფის’’ სახელმწიფო პროგრამის  ფარგლებში გასაცემი სხვა მედიკამენტების შესყიდვა ამ ეტაპზე არ იგეგმება არსებული მარაგის გამო.

გთხოვთ, თქვენს წინადადებებს აღნიშნულ საკითხთან დაკავშირებით.

